
Жобаның атауы: Қазақстанда қызғалдақтың бастапқы материалдар коллекциясын 

жасау, эксклюзивті түрлері мен сорттарын көбейту мен өсірудің инновациялық 

технологиясын әзірлеп қолданысқа енгізу 

ЖТН: AP14870298 

Жобаның жалпы қаржысы: 77 418 983,16 тг 

Жоба жетекшісі: PhD Салыбекова Н.Н. 

Тақырыптың өзектілігі: Қазіргі уақытта бүкіл әлем Қазақстан қызғалдақтың 

тарихи отаны екенін мойындады, бірақ оның көптеген табиғи популяциялары теріс 

антропогендік әсерге байланысты жойылып кету қаупі бар. Қызғалдақтардың табиғи 

жаңаруы  өте ұзақ процесс, гүлді өсімдікті тұқымнан  алу үшін 5-7 жылдан 12 жылға дейін 

уақыт қажет. Сондықтан қызғалдақтың қазақстандық сұрыптарын іріктеу үшін бастапқы 

материалдар топтамасын жасау қазіргі заманғы биологиялық ғылымның өзекті міндеті 

болып табылады. 

Тақырыптың мақсаты: Қызғалдақтың перспективті, жерсіндірілген түрлері мен 

сорттарын өндіріске енгізу, селекция үшін бастапқы материалдар коллекциясын жасау, 

оларды жедел көбейтудің тиімді әдістері, Қазақстанның оңтүстігі мен оңтүстік-

шығысындағы ашық және жабық топырақ жағдайында өсірудің бәсекеге қабілетті, 

ғылыми негізделген инновациялық технологиясын бейімдеу және іс жүзінде енгізу 

арқылы Қазақстанның гүл өсіру саласын дамыту 

Күтілетін және қол жеткізілген нәтижелер: Қызғалдақтың жабайы өсетін түрлері 

мен эксклюзивті сорттарының коллекциясын интродукциялық зерттеу,қажетті қасиеттері 

бар  бастапқы материалды іріктеп алуға, ал ең жақсы формаларды гүл өсіру 

шаруашылығында пайдалану үшін ұсынуға мүмкіндік береді. Көбеюдің тиімді әдістерін, 

соның ішінде микроклональды әдістерді әзірлеу бірегей формаларды көбейту процесін 10-

15 есе жылдамдатуға мүмкіндік береді. 

Зерттелетін формаларды генетикалық сәйкестендіру тиімді іріктеу стратегиясын 

анықтауға мүмкіндік береді, ал ПТР диагностикасын қолдана отырып, ауруларды 

молекулалық-генетикалық сәйкестендіру вирустық ауруларды алдын алып, таралуын 

болдырмайды. Биотехнологиялық зертханада қызғалдақтарды микроклональды көбейту 

регламенті, селекциялық материалды генотиптеу жүргізіледі. Ауруларды сәйкестендіру 

ПТР-талдауға арналған жабдықтар жиынтығын пайдалана отырып жүргізілуде.  

Қызғалдақтарды өсірудің шетелдік технологиясының скринингі және олардың 

нақты топырақ-климаттық жағдайларға, әсіресе ашық топырақта бейімделуі Қазақстанның 

бәсекеге қабілетті гүл өсіру шаруашылығының қалыптасуына ықпал ететін болады. 

